
Finansijska i ekonomska kriza izazvana eksplozijom balona na tržištu nekretnina, 
neodgovornom i veoma rizičnom kreditnom politikom finansijskih institucija, inflacijom 
cijena na tržištu roba poput nafte, životnih namirnica, metala, padom vrijednosti dolara, 
pohlepom i nemoralom, te psihologijom straha i nepovjerenja u postojeći finansijski sistem, 
prerasla je 2008. godine u globalnu ekonomsku krizu. 
Nevolje izazvane svjetskom ekonomskom krizom sve su vidljivija i u Bosni i Hercegovni.  
Radnici svakodnevno ostaju bez posla, a aktivnosti na velikim građevinskim poduhvatima  u 
svakom gradu svakim danom sve su slabije. 
Prije svega, globalna financijska kriza u zemljama u razvoju, pa tako i u BiH, prouzrokovala 
ne samo značajan pad izvoza i direktnih stranih ulaganja, nego i pad u prilivu doznaka iz 
inostranstva i nedostatak finansijskih izvora uz povećanu cijenu kapitala. Na polju tržišta rada 
odrazila se porastom stope nezaposlenosti, jer su mnoge kompanije propale ili izvršile 
optimatizaciju radnih mjesta i otpustile višak radne snage. 
Desila se i domaća kreditna kriza uz svoje multiplikatore uz osjetan pad priliva pomoći i 
donacija. Ekonomski gledano, kriza u zemljama u razvoju se očituje najviše kroz 
produbljivanje deficita platnog bilansa, smanjenje ulaganja i nižu stopu rasta. Pomenuo sam 
već pad zaposlenosti, ali bih naglasio, da je to ujedno veliki udar na određene kategorije 
društva kao i socijalne programe. Ako gledamo širu socijalnu sliku, krizu možemo prepoznati 
u padu kvalitete javnih usluga, kao i povećanju stope siromaštva i kriminala. 
Da bi uspješno prebrodilo predstojeću krizu bh. društvo treba osigurati nekoliko elementarnih 
platformi. One se odnose na identifikaciju resursa kojima rapolaže, analizu konkurentskih 
prednosti, tržišnih prilika i distributivnih kanala. Uz to je potrebno kreirati i programe za 
djelotvorno i efikasno upravljanje prirodnim, ljudskim, oganizacijskih, financijskim i tržišnim 
resursima. 
Bh. društvo prolazi kroz četiri simultana procesa. Prvi je opravak od agresije kojom su 
značajno devastirani ljudski resursi, kapitalni resursi (uništena infrastruktura, privredni 
kapaciteti), a finansijski sistem podignut na zgarištu starog čime je izgubljeno vrijeme i 
tržište. Drugi proces je prelazak iz društvenog u državno te zatim u privatno vlasništvo 
'preživjelih' privrednih subjekata. Ovakav prelazak je spor, neučinkovit i bolan stoga većina 
stanovništva nije spremna da se suoči s novim okolnostima. Prilagođavanje novim tržišnim 
okolnostima je treći proces, a najviše se ogleda u pokušajima uspostave novih ekonomskih 
integracijskih procesa, EU integracija i globalizacije,. Posljednji proces se odosi na integraciju 
samog bh. društva predstavljenog slikom ekonomski neodrživog političkog uređenja, 
ogromnog državnog aparata koji je uz to još neefikasan i čija je javna uprava nesposobna 
adekvatno da odgovori na izazove. 

Iako se posljedice svjetske ekonomske krize veće duže vrijeme osjete i u Bosni i Hercegovini, 
još uvijek ne postoji adekvatan odogovor niti od vlasti, niti od struke. BiH je uveliko počela 
ekonomski tonuti, a posebno se očekuje teško stanje u idućoj godini 

